
	Եզրակացություն
	Կատարված փոփոխություններ

	1
	2
	3
	4

	ՀՀ ֆինանսների նախարարություն,
13.08.2015թ., N  034/26101-15
	«Հայաստանի Հանրապետության կառավարության 2003 թվականի օգոս​տոսի 8-ի N 1048-Ն որոշման մեջ փոփոխություններ և լրացումներ կատարելու մասին» ՀՀ կառա​վա​րության որոշման նախագծի վերաբերյալ.

Նախագծով առաջարկվում է հաշվապահների որակավորման վկայականի անժամկետ կամ առանց քննություն հանձնելու տրամադրում, ինչի ընդունումը գտնում ենք սկզբուն​քո​րեն ոչ նպատակահարմար` հետևյալ հիմնական նկատառումներից ելնելով.

1.Վկայականի անժամկետ տրամադրումն ընդունելի է բացառապես շարունակական մաս​նագիտական վերապատրաստման համակարգի առկայության պայմաններում: Դա նշա​​նակում է, որ վկայականի տրամադրման ժամանակ ստուգված գիտելիքների անհրա​ժեշտ մակարդակի պահպանումը իրականացվում է ոչ թե հերթական քննություն անցկացնելու, այլ նախապես սահմանված հաճախականությամբ վերապատրաստման դասըն​թաց​ներ անցկացնելու միջոցով, որոնց մասնակցելը պետք է լինի պարտադիր: 

2.Կիրառ​ման առումով վերապատրաստման դասընթացների անցկացումը կապված է որոշակի բարդությունների հետ, քանի որ նման անցում կատարելու համար անհրաժեշտ է իրա​կանացնել ծավալուն նախապատրաս​տական աշխա​տանքներ` շա​րու​​նակական մասնա​գիտա​կան զարգացման համակարգի ներդրման համար անհրա​ժեշտ թե նյութատեխ​նիկա​կան համապատասխան պայմանների, թե օրենս​դրա​կան դաշտի ապահովման, ինչպես նաև մաս​նավոր և հանրային ոլորտների հաշվա​​պահ​ների որակավոր​ման համար միասնական մոտե​ցումներ սահմանելու և կիրա​ռելու առումով: Հարկ ենք համարում նշել, որ շա​րու​​նա​կական մասնագիտական զարգաց​ման համակարգի ներդրման վերաբերյալ կար​գա​վո​րում​ներ, ներառված են նաև վերոնշյալ նոր օրենքի նախագծում: 

3.Էյ-Սի-Սի-Էյ (ACCA) որակավորման F1-F9 մակարդակների կամ Սի-Էֆ-Էյ (CFA) որակավորման երկրորդ մակարդակի հավաստագիր ունեցող անձանց որակավորումն առանց քննության իրականացնելու հարցի հետ կապված նույնպես գտնում ենք, որ իրականում առկա է օտարերկրյա պետությունների համապատասխան կառույցների կողմից անց​կաց​​​​ված քննությունների արդյունքում որակավորված հաշվապահների որակավորումը ճանա​​​չելու հարցը, սակայն նախագծով առաջարկված տարբերակը բավարար չափով չի քննարկ​​​վել և որևէ հիմնավորում չի ներկայացվել: Մասնավորապես, անհասկա​նալի է, թե ինչու պետք է Հայաստանում ճանաչվի Սի-Էֆ-Էյ որակավորված ֆինանսական վերլու​ծա​բանի (CFA - Chartered Financial Analyst) քննության երկրորդ մակարդակը` առանց քննու​թյան հաշվապահի որակավորում շնորհելու համար, ինչ ծրագրով են անցկացվում այդ քննու​​​թյուններն ընդհանրապես, կամ գուցե այդ մակարդակը հիմք հանդիսանա միայն ծրագրով նախատեսված քննությունների որոշ թեմաներից ազատելու համար և այլն: Բացի այդ, ՀՀ կառավարության 2005 թվականի փետրվարի 3-ի N 123-Ն որոշման համաձայն, Հայաս​​​տա​նում ճանաչվում է Էյ-Սի-Սի-Էյ (ACCA) որակավորման F1-F9 մակարդակները` աուդիտորի որակավորում շնորհելու համար, որի դեպքում անիմաստ է դառնում հաշ​վա​պահի որակա​վո​րում շնորհելու հարցը, քանի որ աուդիտորի որակավորում ունեցող անձն իրա​​​վասու է իրականացնելու նաև գլխավոր հաշվապահի բոլոր գործառույթները:


Միաժամանակ, բարդություններ են առկա նաև քննություն անցկացնելու համար համա​պատաս​խան խնդիրների մեծ քանակ ապահովելու, դրանք հրապարակելու և օրենսդրու​​թյան փոփոխություններին զուգընթաց խնդիրները վերանայելու և հրապարակելու առու​​մով (նախագծի 2-րդ կետի 6-րդ ենթակետ): Վերջինիս կապակցությամբ անհրաժեշտ ենք համարում նշել նաև, որ միջազ​գա​յին փորձի ուսումնասիրությունից պարզվել է, որ քննու​​թյունների նախա​պատ​րաստ​ման ժամանակ մասնագիտացված կառույցները տվյալ քննու​​թյան խնդիրները ոչ միայն նախա​պես չեն հրապարակում, այլ դրանք մշակում են գաղտ​նիության պահպանման որոշակի ընթացակարգերի համաձայն: 

Բացի այդ, հաշվի առնելով «Իրավական ակտերի մասին» ՀՀ օրենքի 2-րդ հոդվածը, որի համաձայն՝ իրավական ակտով սահմանվում են պարտադիր ճանաչման, պահպանության, պաշտպանության, կատարման կամ կիրառման ենթակա իրավունքներ, պարտականություններ, պատասխանատվություններ, սահմանափակումներ կամ այլ կանոններ (վարքագծի կանոններ)` անհրաժեշտ է նկատի ունենալ, որ ՀՀ ֆինանսների նախարարի հրամանով չեն կարող հաստատվել հարկերի և պարտադիր վճարների, ֆինանսական վերլուծության և հաշվապահական հաշվառման վերաբերյալ խնդիրներ:

Հարկ ենք համարում ընդգծել նաև, որ ներկայումս ՀՀ ֆինանսների նախարարությունը աշխատանքներ է իրականացնում այդ կապակցությամբ ծագած հարցերն ուսումնասիրելու, խնդիրներին լուծում տալու և համապա​տասխան առաջարկություններ ներկա​յացնելու ուղղությամբ: 

4.Նախագծի 2-րդ կետի 7-րդ ենթակետով առաջարկվում է սահմանել, որ հանձնաժո​ղովի կողմից որոշում ընդունելուց հետո սահ​մանված 10-օրյա ժամկետի փոխարեն վկայականը տրվում է  երկու աշխատանքային օրվա ընթացքում:


Վերոնշյալ առաջարկության կապակցությամբ երկու աշխատանքային օրվա փոխարեն գտնում ենք, որ պետք է սահմանվի 5 աշխատանքային օր` հաշվի առնելով այն հանգամանքը, որ առաջարկվող ժամանակը բավարար լինել չի կարող հանձնաժողովի կողմից որո​շում ընդունելուց հետո վկայա​կանի պատրաստման աշխատանք​ներն ավարտելու, դիմողին հրավիրելու և վկայա​կանը նրան հանձնելու համար: 


	1. Չի ընդունվել: 

Որակավորման վկայականները հաճախ տրամադրվում են անժամկետ և առանց հետագա վերապատրաստում նախատեսելու (օրինակ` գեոդեզիայի ոլորտում):

3. Առաջարկը բխում է ՀՀ կենտրոնական բանկի կողմից գլխավոր հաշվապահներին ներկայացվող որակավորման պահանջներից:

Նախագծով առաջարկվում է ոչ թե հրապարակել տվյալ քննության ընթացքում ներկայացվող  խնդիրները, այլ հրապարակել խնդրագիրք (շտեմարանների օրինակով):
Չի ընդունվել:

Առաջարկը չի հակասում «Իրավական ակտերի մասին» ՀՀ օրենքի 2-րդ հոդվածին
4. Ընդունվել է:


	4. Նախագծում կատարվել է համապատասխան փոփոխություն:

	ՀՀ էկոնոմիկայի նախարարություն, 11.08.2015թ., 
N 033/25846-15
	Դիտողություններ և առաջարկություններ չկան:


	
	

	ՀՀ կենտրոնական բանկ
(ՖՏԿ նիստ, 14.01.2016թ.)
	1.Նախագծի 3)-րդ կետով խմբագրվող դրույթում ընդգրկել նաև վարկային և ապահովագրական բյուրոներին, ինչպես նաև արժեթղթավորման հիմնադրամներին:
2. Նախագծով սահմանել անցումային դրույթներ, որով ժամանակ կտրամադրվի (6 ամիս) ՀՀ ԿԲ-ին՝ իր ներքին նորմատիվ իրավական ակտերում կատարելու փոփոխություններ, ինչպես նաև ներդնելու համապատասխան մեխանիզմներ՝ ֆինանսական կազմակերպությունների (օրինակ՝ վճարահաշվարկային կազմակերպությունների և այլն) հաշվապահներին որակավորելու համար:
	1. Ընդունվել է մասնակի:
«Վարկային տեղեկատվության շրջանառության և վարկային բյուրոների գործունեության մասին» և «Ակտիվների արժեթղթավորման և ակտիվներով ապահովված արժեթղթերի մասին» ՀՀ օրենքները չեն սահմանում, որ վարկային բյուրոների և արժեթղթավորման հիմնադրամների գլխավոր հաշվապահների որակավորման կարգը սահմանում է ՀՀ ԿԲ (ինչը սահմանված է Նախագծի  1-ի կետի 3-րդ ենթակետում ընդգրկված կազմակերպությունների գործունեությունը կարգավորող օրենքներում), հետևաբար չեն կարող ընդգրկվել ՀՀ ֆինանսների նախարարության կողմից չորակավորվող հաշվապահների շարքում:
2. Չի ընդունվել:

Համաձայն 2004 թվականի նոյեմբերի 24-ին ընդունված «Վճարահաշվարկային համակարգերի և վճարահաշվարկային կազմակերպությունների մասին» ՀՀ օրենքի 22-րդ հոդվածի 3-րդ մասի՝ վճարահաշվարկային կազմակերպության ղեկավարների (գործադիր մարմնի ղեկավար, նրա տեղակալ, գլխավոր հաշվապահ) որակավորման, մասնագիտական համապատասխանության չափանիշները և կարգը սահմանում է Կենտրոնական բանկի խորհուրդը:

	Նախագծի 1-ի կետի 3-րդ ենթակետում լրացվել են «ապահովագրական բյուրոների» բառերը:

	ՀՀ արդարադատության նախարարություն, 05.11.2015թ. 035/34788-15
	Նախագծում առկա են խմբագրման և հստակեցման կարիք ունեցող դրույթներ: Այսպես՝ 

            1/ նախագծի 2-րդ կետից անհրաժեշտ է հանել Հայաստանի  Հանրապետության կառավարության 2003 թվականի օգոստոսի 8-ի «Հայաստանի Հանրապետությունում  հաշվապահների  որակավորման կարգը հաստատելու մասին» N 1048-Ն բառերը, քանի որ նախագծի 1-ին կետում արդեն իսկ նախատեսված  է հիշյալ որոշման լրիվ անվանումը՝ համաձայն «Իրավական ակտերի մասին» Հայաստանի  Հանրապետության օրենքի 43-րդ հոդվածի 1-ին մասի պահանջների,

 2/ նախագծի 2-րդ կետի 1-ին ենթակետով կատարվող փոփոխությունն անհրաժեշտ է կատարել նաև Հայաստանի Հանրապետության կառավարության 2003 թվականի օգոստոսի 8-ի N 1048-Ն որոշման 3-րդ կետում,
3/ նախագծի 2-րդ կետի 3-րդ ենթակետի բ/ պարբերությունում «առաջին նախադասությունից» բառերն անհրաժեշտ է փոխարինել «ե/ ենթակետից» բառերով,
4/ նախագծի 2-րդ կետի 10-րդ ենթակետում «հնգօրյա» բառն անհրաժեշտ է փոխարինել «հնգօրյա ժամկետում» բառերով՝ նկատի ունենալով Հայաստանի Հանրապետության կառավարության 2003 թվականի օգոստոսի 8-ի N 1048-Ն որոշմամբ հաստատված հավելվածի 23-րդ կետի պահանջները,
          5/ նախագծի 2-րդ կետի նույն  ենթակետում «բառերը» բառը փոխարինել «բառը» բառով՝ համաձայն «Իրավական ակտերի մասին» Հայաստանի  Հանրապետության օրենքի 36-րդ հոդվածի պահանջների,
6/ Նախագծով նախատեսված  է, որ  հաշվապահների որակավորման վկայականը տրամադրվում է անժամկետ կամ առանց քննություն հանձնելու: Այդ առումով գտնում ենք, որ առավել արդյունավետ կլինի անժամկետ վկայականի տրամադրումը իրականացնել շարունակական մաս​նագիտական վերապատրաստման ինստիտուտի առկայության պայմաններում: Դա իրենից ենթադրում է  ստուգված գիտելիքների անհրա​ժեշտ մակարդակի պահպանումը ոչ թե հերթական քննություն անցկացնելու, այլ նախապես սահմանված հաճախականությամբ վերապատրաստման դասըն​թաց​ներ անցկացնելու միջոցով, որոնց մասնակցելը պետք է լինի պարտադիր: Հարկ է նշել նաև, որ շա​րու​​նա​կական մասնագիտական զարգաց​ման համակարգի ներդրման վերաբերյալ  դրույթներ  ընդգրկված են  նաև «Հաշվապահական հաշվառման մասին» Հայաստանի Հանրապետության  նոր օրենքի նախագծում, որը շրջանառության մեջ է դրվել ՀՀ ֆինանսների նախարարության կողմից:
Օրենսդրական տեխնիկայի կանոնները մասամբ պահպանված չեն: Այսպես՝  նախագծի 2-րդ կետի 11-րդ կետով լրացվող 26-րդ կետի ենթակետերի համարակալումն անհրաժեշտ է վերանայել և համապատասխանեցնել  «Իրավական ակտերի մասին» Հայաստանի Հանրապետության օրենքի 41-րդ հոդվածի 5-րդ մասի պահանջներին:


	1. Ընդունվել է:
2. Ընդունվել է մասնակի: 
3.  Ընդունվել է:
4. Ընդունվել է:
5. 5. Չի ընդունվել՝ հաշվի առնելով նախորդ դիտողությամբ պայմանավորված փոփոխությունը:
6. Չի ընդունվել: 

Որակավորման վկայականները հաճախ տրամադրվում են անժամկետ և առանց հետագա վերապատրաստում նախատեսելու (օրինակ` գեոդեզիայի ոլորտում):

Ընդունվել է:
	1. Նախագծում կատարվել է համապատասխան փոփոխություն:

2. Նախագծի 2-րդ կետի 1-ին ենթակետը հանվել է:
3. Նախագծում կատարվել է համապատասխան փոփոխություն:

4. Նախագծում կատարվել է համապատասխան փոփոխություն:

Նախագծում կատարվել է համապատասխան փոփոխություն:

